
Nd. 17. Frumvarp

til laga um eftirlit með þilskipum og vjelaskipum.

Flutningsmenn: Lárus H. Bjarnason, Jón Jónsson 2. þm. Reykvíkinga, 
Benedikt Sveinsson.

1. gr-
Hver sá maður eða fjelag, sem gerir út þilskip, gutuskip, annars konar 

vjelaskip eða seglskip, eða opið vjelaskip til mannflutninga, vöruflutninga eða 
íiskiveiða, skal lála skoða skipið af þar til kvöddum mönnum, áður en það legg- 
ur út í fyrsta skifti á ahnanaksárinu, og má eigi lögskrá menn á skipið, sje það 
lögskráningaiskylt, fyr en skoðunargerð hefir farið fram og skipsskoðunarmenn 
vottað, að lífi eða heilsu manna sje engin hætta búin vegna útbúnaðar skipsins.

2. gr.
Skoðunin skal fram fara, áður en nokkur varningur er látinn i skipíð, 

og skipsskoðunarmönnum er heimilt, eftir atvikum skylt, að heimta, að skipið sje 
selt á land.

Skoðunarmenn eiga að ganga úr skugga um, að skipið sjálft og allur 
útbúnaður þess, meðal annars fylgibátar, sje svo úr garði gert, að mönnum, 
sem ætluð er dvöl á skipinu um lengri eða skemmri tíma, sje engin hætta búin af 
viðráðanlegum orsökum. Þeim er heimilt að heimta sjerfróða menn sjer til að- 
sloðar, svo sem lækni til þess að dæma um hollustuhætti íbúðarrúms eða vjel- 
fróðan mann til þess að dæma um ástand vjelar. Tveir skulu vera skoðunar- 
menn um skoðun hverja og þriðji oddamaður, ef ágreiningur verður, og skipa 
skoðunarmenn þá oddamanninn. Skoðunarmenn senda lögskráningarstjóra eða 
umboðsmanni hans skoðunargerðina, og getur hvort heldur útgerðarmaður eða 
belmingur skipsmanna heimtað hana eiðfesta. Að öðru leyti skal nákvæmar skip- 
að fyrir um skoðunina með reglugerð, sem stjórnarráðið setur, eftir að hafa leit- 
að álits stjórnar þilskipaábyrgðaríjelags Faxaflóa og skipstjórafjelagsins »Aldan« í 
Reykjavík.

Nú finna skoðunarmenn galla á skipi eða útbúnaði, og mega þeir þá ekki 
láta úti skoðunarskýrslu, fyr en þeir sjálfir sannfærast um, að viðunanlega sje 
úr bætt.

3- gr.
I hverju lögsagnarumdæmi i landinn skulu vera hæfilega margir skips- 

skoðunarmenn og skoða þeir skip þau öll, sem gerð eru út í umdæminu. Þó 
skoða skoðunarmennirnir i Reykjavík þilskip þau, sem gerð eru út eða heima 
eiga í Gullbringu- og Kjósarsýslu.

Lögreglustjóri ákveður, hve margir skoðunarmennirnir skuli vera og út- 
nefnir þá.

Nú er innan lögsagnarumdæmisins til skipaábyrgðarfjelag eða sjómanna- 
fjelag, hvort heldur skipstjóra eða háseta, og skulu þá nefnd fjelög mega stinga 
upp á hehningi fleiri skoðunarmönnum en útnefna á, þannig að ábyrgðarfjelagið 
stingur upp á helmingnum, en sjómannafjelagið, eða sje til bæði skipstjóraíjelag 
og hásetafjelag, þá bæði fjelögin í sameiningu, upp á hinum hehningnum, Sje 



hvorki til ábyrgðarfjelag eða sjómannafjelag, stingur hlutaðeigandi bæjarstjórn eða 
hreppsnefnd upp á öllum. Sje annaðhvort nefndra fjelaga til, en hitt ekki, sting- 
ur fjelagið upp á hehningnum en bæjarstjórn eða hreppsnefnd upp á hinum.

4. gr.
Fyrir skoðunina ber hvorum eða hverjum skoðunarmanni 10 kr. fyrir 

þilskip og 3 kr. fyrir opin vjelaskip. Útgerðarmaður greiðir skoðunarkaupið, svo 
og þóknun lil sjerfróðra aðstoðarmanna, eftir ákvæði fyrnefndrar reglugerðar, og 
má taka hvorllveggja gjaldið lögtaki.

5. gn
Nú vanrækir útgerðarmaður að beiðast skoðunar á skipi, og skipi hlekk- 

ist á, svo að tjón hlýst af, og skal þá h'ta svo á, að tjónið hafi stafað af óforsvaran- 
legum úlbúnaði skips og útgerðarmaður vera skaðabótaskyldur þeim, er fyrir tjóni 
varð, hvort heldur fyrir missi fyrirvinnu eða eigna, nema þvi að eins, að sannað 
verði. að tjónið hafi orðið af öðrum ástæðum. Auk þess skal útgerðarmanni refsað 
með alt að 1000 kr. sekt eða þyngra, eftir þvi sem lög og atvik kunna að liggja til.

6- gn
Nú leysa skoðunarmenn skoðunina ekki af hendi, eða gera það óforsvar- 

anlega, eða gefa ranga skýrslu um hana, og sæta þeir þá refsingu samkvæmt fyrir- 
mælum 145. gr. ahnennra hegningarlaga 25. júní 1869, og sjeu þá eftir atvikum 
skaðabótaskyldir þeim, er fyrir tjóni varð, hvort heldur fyrir missi fyrirvinnu eða 
eigna, nema sannað verði, að tjónið hafi ekki verið að kenna illum útbúnaði skips.

7. gr.
Brot gegn lögunum sæta meðferð ahnennra lögreglumála. Sektir renna i 

landssjóð.

8. gr.
Lögin öðlast gildi 1. janúar 1913 og eru lög nr. 25, 3. okt. 1903 jafn- 

framt úr gildi feld.


